
LÖG 

um breyting á lögum nr. 40 30. apríl 1963, um almannatryggingar. 

Forseti ÍstanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
2. málsgr. 56. gr. laganna orðist svo: 
Fjölskyldubætur skulu greiddar án tillits til annarra bóta. Að öðru leyti getur 

enginn samtímis notið nema einnar tegundar greiddra bóta samkvæmt lögum þess- 
um eða lögum um atvinnuleysistryggingar. Saman mega þó fara: 
a) Bætur til ekkju eða ekkils samkv. a-lið 37. gr. og allar bætur aðrar en ekkju- 

bætur samkv. 19. gr. 
b) Barnalífeyrir, ekkjubætur samkv. 19. sr. og dagpeningar. 
c) Barnalífeyrir, mæðralaun, ekkjubætur samkv. 19. gr. Örorkubætur og dagpen- 

ingar vegna brottfalls tekna af vinnu utan heimilis. 
d) Slysadagpeningar og elli- eða ekkjulífeyrir. 
e) Aðrar bætur, ef svo er fyrir mælt í lögum. 

2. gr. 
Lög þessi öðlast þegar gildi. 

Gjört í Reykjavík, 27. apríl 1970. 

Kristján Eldjárn. 

(L. S.) uu 

Gylfi Þ. Gíslason. 

Nr. 30. N 12. maí 1970. 

LOG 

um Húsnæðismálastofnun ríkisins. 

Forseti ÍstanDs 
giðrir kunnugt: Alþingi hefur fallizt á lög þessi og ég staðfest þau með sam- 

þykki mínu: 

I KAFLI 

Um stjórn stofnunarinnar og hlutverk. 

1. gr. 
Húsnæðismálastofnun ríkisins heyrir undir félagsmálaráðuneytið. Húsnæðis- 

málastjórn veitir stofnuninni forstöðu. 
Í húsnæðismálastjórn eiga sæti átta menn, þar af sjö kosnir hlutbundinni 

kosningu af sameinuðu Alþingi og einn skipaður af félagsmálaráðherra sam- 
kvæmt tilnefningu Landsbanka Íslands. Varamenn skulu vera jafnmargir og valdir 
á sama hátt. Kjörtími húsnæðismálastjórnar skal vera fjögur ár. Félagsmálaráð-

herra skipar formann húsnæðismálastjórnar, en að öðru leyti skiptir hún með 

sér verkum. 

Félagsmálaráðherra skipar Húsnæðismálastofnuninni framkvæmdastjóra og 

skrifstofustjóra að fengnum tillögum húsnæðismálastjórnar. Ráðherra ákveður þókn- 

un til húsnæðismálastjórnar. 
Þóknun húsnæðismálastjórnar og laun framkvæmdastjórans greiðast úr ríkis- 

sjóði, en annar kostnaður stofnunarinnar úr Byggingarsjóði ríkisins og Byggingar- 

sjóði verkamanna í hlutfalli við útlán hvors sjóðsins fyrir sig. 

2. gr. 
Hlutverk Húsnæðismálastofnunar ríkisins er að hafa á hendi stjórn Byggingar- 

sjóðs ríkisins og Byg gingarsjóðs verkamanna og yfirumsjón lánsfjáröflunar og lán- 

veitinga til íbúðabygginga í landinu. 

3. gr. 
Húsnæðismálastofnun ríkisins skal vinna að umbótum í byggingarmálum og 

lækkun á byggingarkostnaði með því meðal annars: 
1. Að gera grein fyrir raunverulegri þörf landsmanna fyrir íbúðabyggingar á 

hverjum tíma og láta gera tillögur og áætlanir um, hvernig þeirri þörf verði 

fullnægt á sem hagkvæmastan hátt og með minnstum tilkostnaði. Félagsmála- 

ráðherra er heimilt í því skyni að fela húsnæðismálastjórn, í samvinnu við 

sveitarstjórnir, fasteignamat ríkisins og Hagstofuna, að koma upp spjaldskrá 

yfir allt íbúðarhúsnæði í landinu. 

2. Að fylgjast jafnan nákvæmlega með þyggingarkosinaði í landinu í því skyni 

að finna, hverjir byggi ódýrust hús. hvaða gerðir íbúðarhúsnæðis reynast 

beztar og hagkvæmastar, og með hvaða hætti þeim verði komið upp með minnst- 

um tilkostnaði. Í þessu skyni er húsnæðismálastjórn heimilt að láta fara fram 

samkeppni um uppdrætti og byggingu hagkvæmra íbúða og veita lán þeim, sem 

geta tekið að sér að byggja hagkvæmar íbúðir af ákveðinni meðalstærð með 

minnstum kostnaði. 
3. Að starfrækja teiknistofu, er láti í té hagkvæmar teikningar og annist leið- 

beiningarstarf um hvers konar umbætur og vinnutækni við byggingu íbúðar- 

húsa. 
4. Að setja þau skilyrði fyrir lánum, sem telja má að stuðli að því, að byggðar 

verði fyrst og fremst hagkvæmar íbúðir af hóflegri stærð. 

ðo. Að annast leiðbeiningarstarf í því skyni að lækka byggingarkostnað og veita 

almenna fræðslu um byggingarmálefni. 
6. Að leggja áherzlu á stöðlun (standardiseringu) sem flestra hluta til íbúðar- 

húsabygginga, fjöldaframleiðslu slíkra hluta og leiðbeiningar til húsbyggjenda 

um notkun þeirra. 
7. Í samvinnu við Bannsóknastofnun bygegingariðnaðarins og Íðnaðarmálastofnun 

Íslands skal stofnunin gangast fyrir tæknirannsóknum og kynningu nýjunga 
í byggingariðnaði, tilraunum, sýningum, námskeiðum, útgáfu rita, heimsóknum 
erlendra sérfræðinga, náms- 08 kynnisfer ðum íslenzkra bygginsarmanna erlendis. 

nn fremur skal að sama marki stefnt með byggingu tilraunahúsa, þar sem 
reyndar verða nýjungar í húsagerð. 

8. Að beita sér fyrir því, að úthlutun lóða tefji ekki, að byggingar geti hafizt. 

9. Að semja og gefa út reglur um lágmarkskröfur um byggingar, sem lán eru 

veitt Hl, svo sem um lágmarkseinangrun, lásmarkslofthæð o. s. frv, sem og 

leiðbeiningar um undirbúning teikninga og áætlana. 

10. Að Deila sér fyrir því, að vinna við íbúðabyggingar sé sem samfelldust árið 

um kring og sem jöfnust frá ári til árs.

Við lausn þessara mála er Húsnæðismálastofnun ríkisins heimilt að leita sam- 
vinnu við hvern þann aðila, sem hefur sérþekkingu á þessum málum, og er opin- 
berum aðilum skylt að veita stofnuninni hverjar þær upplýsingar sem hún óskar. 

Félagsmálaráðherra skipar nefnd sérfróðra manna húsnæðismálastjórn til að- 
stoðar og ráðuneytis um tæknileg mál, og ákveður ráðherra þóknun til nefndarmanna. 

II. KAFLI 

Bvggingarsjóður ríkisins og veðlánakerfi til íbúðabygginga. 

4. gr. 
Hlutverk Byggingarsjóðs ríkisins skal vera að annast lánveitingar til íbúða- 

bygginga, annarra en þeirra, sem Stofnlánadeild landbúnaðarins lánar fé til, svo 
og að standa straum af framkvæmdum, er húsnæðismálastjórn kann að ráðast í til 
lausnar á húsnæðisvandamálum almennings. 

Árlegar tekjur sjóðsins skulu vera: 
a. Launaskattur, samkvæmt lögum um launaskatt. 
b. Framlag úr ríkissjóði, að fjárhæð 75 milljónir króna. 
c. 1% álag, er innheimta skal aukalega, á tekju- og eignarskatt, og %% á aðflutn- 

ingsgjöld samkvæmt tollskrá. 
d. Afborganir og vextir lána, sem veitt hafa verið af eigin fé, eða veitt verða af 

ramlögum ríkisins tl útrýmingar heilsuspillandi húsnæðis. 
e. 1% lántökugjald af lánum, er húsnæðismálastjórn veitir, svo og vaxtatekjur 

Byggingarsjóðs. 
f. Höfuðstóll vaxtabréfa samkvæmt 5. gr. og vaxtafé af þeim, sem komið er í 

gjalddaga til útborgunar, sé þess ekki vitjað innan 20 ára frá gjalddaga, sbr. 
18. gr. laga nr. 55/1945. 
Bvggingarsjóðurinn skal vera í vörzlu veðdeildar Landsbanka Íslands. 

5. gr. 
Veðlánakerfi til aðstoðar við byggingu íbúðarhúsnæðis skal starfrækt undir 

stjórn húsnæðismálastjórnar og veðdeildar Landsbanka Íslands. 
Til öflunar fjár í Byggingarsjóð ríkisins er veðdeild Landsbanka Íslands heimilt 

að gefa út og selja skuldabréf (bankavaxtabréf) sem svarar heildarupphæð árlegra 
lánveitinga húsnæðismálastjórnar til íbúðabygginga. Skuldabréf þessi skulu vera 
með föstum vaxtafæti og endurgreiðast með jöfnum ársgreiðslum vaxta og afborg- 
ana (annuilet), sjá þó 5. mgr. þessarar gr. 

Skuldabréf þessi og vextir af þeim skulu vera undanþegin sköttum, útsvari og 
framtalsskyldu á sama hátt og innstæður í bönkum. 

Ríkissjóður ber einfalda ábyrgð á skuldbindingum samkvæmt bréfum þessum. 
Hagstofa Íslands skal reikna vísitölu, er sýnir breytingar á dagvinnutímakaupi 

fyrir almenna verkamannavinnu í Reykjavík, samkvæmt nánari ákvörðun hennar. 
Grunntími þessarar vísitölu skal vera 1. febrúar 1968, og skal hún framvegis reiknuð 
fjórum sinnum á ári, miðað við fyrsta dag mánaðanna febrúar, maí, ágúst og 
nóvember. Gildistími hverrar vísitölu í sambandi við útgáfu skuldabréfa samkvæmt 
2. mgr. þessarar gr. og C-lið 8. gr. er 3 mánuðir og reiknast frá 1. degi þess mánaðar, 
er vísitalan er við miðuð. 

Á ársgreiðslur lána, er Byggingarsjóður tekur samkvæmt 2. mgr. þessarar gr., 
skal greiða hlutfallslega viðbót, sem svarar helmingi þeirrar hækkunar, er hverju 
sinni hefur orðið á kaupvísitölu (sbr. 5. mgr. þessarar gr.) frá útgáfutíma skulda- 
bréfa og til 1. febrúar næst fyrir hverja ársgreiðslu.

um 

Ráðherra ákveður að öðru leyti gerð þessara skuldabréfa og setur nánari reglur 

útgáfu þeirra. Skal fara eftir þeim reglum, er gilda um útgáfu bankavaxta- 

bréfa veðdeildar Landsbankans, nema ráðherra ákveði annað. 

hér 

ið
 

sr
 

25
 

6. gr. 

Eflirlaldir aðilar kaupi skuldabréf (bankavaxtabréf) samkvæmt 5. gr, sem 

segir: 
Atvinnuleysistryggingasjóður sem svarar árlegu framlagi ríkissjóðs til þessa 

sjóðs, sbr. lög nr. 29/1956, 12. gr. 

Trygsingafélög, samkvæmt lögum nr. 17/1964, 4. gr. 

7. gr. 

Til útlána eða framkvæmda á vegum húsnæðismálastjórnar kemur: 

Fé Byggingarsjóðs ríkisins, samkvæmt 4. gr. 

Fé það, sem aflast með sölu skuldabréfa (bankavaxtabréfa), samkvæmt 5. gr., 

sbr. 6. gr. 
Sparnaðarfé, samkvæmt II. kafla laga þessara. 

Lán, sem Byggingarsjóður ríkisins eða veðdeild Landsbanka Íslands kunna að 

taka til íbúðabygginga. 

8. gr. 

Húsnæðismálastjórn veitir lán úr Byggingarsjóði ríkisins samkvæmt eftirfar- 

andi reglum: 
A. 

B. 

Lán veitast til byggingar nýrra íbúða, meiri háttar viðbygginga eða til kaupa 

á nýjum íbúðum. Lánin skulu greidd lántakendum í peningum og koma til 

útborgunar, eftir því sem húsnæðismálastjórn ákveður og þá í hlutfalli við 

það, hversu langt er komið byggingu húsnæðisins, eftir því sem nánar verður 

ákveðið í reglugerð. Engum einstaklingi skal veitt lán samkvæmt þessari mgr. 

nema út á eina íbúð. 
Húsnæðismálastjórn er heimilt, meðan á byvggingartíma stendur, að veita 

framkvæmdalán til byggingarsamvinnufélaga, byggingameistara, byggingafyrir- 

tækja, sveitarfélaga og annarra byggingaraðila, sem bvggja íbúðir, er seldar verði 

fullgerðar til einstaklinga, sem fullnægja lánareglum húsnæðismálastjórnar. Lán 

þessi skiptast síðan milli væntanlegra íbúðarkaupenda. Það er skilyrði fyrir 

slíkum lánum, að íbúðir verði eigi seldar, nema húsnæðismálastjórn samþykki 

söluverð þeirra fullgerðra. Við verðlagningu íbúðanna skal höfð hliðsjón af 

byggingarvísitölu. Húsnæðismálastjórn ákveður, hvaða tryggingar skuli settar 

fyrir lánum samkvæmt þessari mgr. 

Húsnæðismálastjórn gelur enn fremur veitt lán til byggingar leiguhúsnæðis 

í kaupstöðum og kauptúnum og á öðrum skipulagsbundnum stöðum. Heimilt er 

að veita slík lán meðan á byggingartíma stendur, sbr. 2. mgr. Ráðherra setur, 

að fengnum tillögum húsnæðismálasljórnar, með reglugerð nánari ákvæði um 

slíkar leiguibúðir. 

Húsnæðismálastjórn er heimilt að verja allt að 50 milljónum króna árlega 

til lánveitinga til kaupenda eldri íbúðarhúsa. Ráðherra setur með reglugerð 

ákvæði um úthlutun, lánstíma og tryggingar slíkra lána að fengnum tillögum 

húsnæðismálastjórnar. 

Lánsfjárhæðin má nema allt að kr. 600 000.00 á hverja íbúð, þó ekki meira en 

34 hlutum verðmætis íbúðar samkvæmt mati trúnaðarmanna veðdeildar Lands- 

banka Íslands. Húsnæðismálastjórn getur, að fengnu samþykki ráðherra, breytt 

lánsfjárhæð þessari á tveggja ára fresti til samræmis við breytingar á vísitölu 

byggingarkostnaðar.

C. Ársvextir af lánum þessum skulu vera 4%. Þau skulu vera afborgunarlaus fyrsta 
árið, en endurgreiðast síðan að fullu á 25 árum með jöfnum ársgreiðslum, vaxta 
og afborgana (annuitet). Hvert lán skal vera tryggt með 1. veðrétti í viðkomandi 
íbúð. Á vexti af lánum þessum fyrsta árið, og af ársgreiðslum af þeim síðar, 
skal skuldari greiða hlutfallslega viðbót, sem svarar helmingi þeirrar hækkunar, 
er hverju sinni hefur orðið á kaupvísitölu (sbr. 5. mgr. 5. gr.) frá lántökutíma 
og til 1. febrúar næst fyrir hverja ársgreiðslu. Til greiðslu á kostnaði veðdeildar 
Landsbankans vegna starfa hennar í þágu Byggingarsjóðsins skulu skuldarar 
árlega greiða sem svarar M% af lánsfjárhæðinni. Skal gjald þetta reiknað á 
sama hátt og árlegir vextir, og við það skal lögð hlutfallslega sama vísitölu- 
viðbót og greidd er á ársgreiðslu af láninu hverju sinni. 

D. Heimilt er húsnæðismálastjórn að stytta lánstímann vegna sérstakra bygginga- 
hátta eða takmarkaðs leigutíma lóðarréttinda. 

E. Félagsmálaráðherra skal að fengnum tillögum húsnæðismálastjórnar setja með 
reglugerð nánari ákvæði um veitingu lána, er húsnæðismálastjórn hefur með 
höndum. Um lánveitingar til einstaklinga skal þar m. a. selja ákvæði, sem tryggi, 
að farið sé eftir ástæðum umsækjenda, húsnæði, fjölskyldustærð, efnahag, lán- 
tökumöguleikum o. fl. Enn fremur um hámarksstærð íbúða, sem veita má 
lán til. 

Ákveðið skal í reglugerð, hvaða skilríki umsækjandi skuli láta fylgja umsókn 
sinni, og um önnur almenn skilyrði fyrir lánveitingu. 

9. gr. 
Húsnæðismálastjórn ákveður, hverjum skuli veitt lán skv. lögum þessum af fé 

til útlána samkvæmt 7. gr. Veðdeild Landsbankans skal sjá um afgreiðslu lánanna 
og innheimtu afborgana og vaxta. Skal veðdeildin sjá um, að afgreiðslan og inn- 
heimtan geti farið fram í peningastofnunum sem víðast á landinu. 

II. KAFLI 

Um sparnað til íbúðabygginga. 

10. gr. 
Sérstök innlánsdeild skal starfa á vegum Byggingarsjóðs ríkisins. 
Þeir, sem leggja fé inn í deildina, skulu að minnst 10 árum liðnum, frá því að 

innlög hófust, eiga kröfu á að fá það útborgað, að viðbæltum innlánsvöxtum með 
viðbót skv. kaupvísitölu, sbr. 5. mgr. 5. gr. Nemi hin innlagða upphæð minnst 20 
þús. krónum á ári, er skylt að láta þá, er taka þátt í innlögum þessum, sitja fyrir 
um lán til íbúðabygginga frá húsnæðismálastjórn, og mega þau lán vera allt að 
25% hærri en almennt gerist, þó aldrei yfir % hluta af matsverði viðkomandi íbúðar. 
Nánari ákvæði um fyrirkomulag þessarar innlánsdeildar og um réttindi og skyldur 
samkvæmt þessari grein skulu sett í reglugerð. 

Tilsvarandi ákvæði gilda um þá menn utan kaupstaða og kauptúna, sem leggja 
á þennan hátt fé í Stofnlánadeild landbúnaðarins við Búnaðarbanka Íslands. 

11. gr. 
Öllum einstaklingum á aldrinum 16—95 ára skal skylt að leggja til hliðar 15% 

af launum sínum, sem greidd eru í peningum, eða sambærilegum atvinnutekjum, 
i því skyni að mynda sér sjóð til íbúðabygginga eða til bústofnunar í sveit. Skyldu- 
sparnaður hefst við næstu mánaðamót eftir að hlutaðeigandi verður 16 ára og lýkur 
við næstu mánaðamót eftir að hann verður 26 ára. Fé það, sem á Þennan hátt safnast,

skal ávaxtað í innlánsdeild Byggingarsjóðs ríkisins fyrir alla þá, sem búsettir eru í 
kaupstöðum og kauptúnum, en í Stofnlánadeild landbúnaðarins við Búnaðarbanka 
Íslands fyrir þá, sem búsettir eru í sveit. 

Fé það, sem skylt er að spara á þennan hátt, er undanþegið tekjuskatti og 

útsvari. 
Þegar sá, sem sparað hefur fé og lagt í sjóð samkvæmt 1. málsgr., hefur náð 26 

ára aldri — eða stofnað til hjúskapar, verði það fyrr, kaupir eða byggir íbúð til 
eigin þarfa, sbr. e-lið 12. gr. — skal hann eiga þess kost að fá endurgreitt sparifé 
sitt samkvæmt 1. málsgr. með 4% vöxtum frá þeim tíma, er það var innlagt, og með 
viðbót samkvæmt kaupvísitölu, sbr. 5. málsgr. 5. gr. Enn fremur skulu þeir sitja 
fyrir um lán til íbúðabvgginga frá húsnæðismálastjórn, og mega þau lán vera allt að 
25% hærri en almennt gerist þá, þó eigi yfir 34 hluta af matsverði viðkomandi íbúðar. 
Þessi forgangsréttur til lána er þó bundinn því skilyrði, að sparifjársöfnun þeirra, 
sem að byggingu hlutaðeigandi íbúðar standa, nemi samanlagt að minnsta kosti 
150 000.00 kr. 

Fé, sem lagt er til hliðar samkvæmt þessari grein og 10. gr., skal vera skatt- og 
útsvarsfrjálst sem eign og ekki framtalsskylt. Enn fremur skulu vextir af þessu fé 
undanþegnir framtalsskvldu til tekju- og eignarskatts og skatt- og útsvarsfrjálsir. 

12. gr. 
Undanþegnir sparnaðarskyldu eru: 

a. Gift fólk, sem hefur stofnað heimili. 
b. Skólafólk, sem stundar nám í skóla 6 mánuði eða meira á ári, og iðnnemar, 

meðan þeir stunda iðnnám. 

c. Unglingar í sveitum, sem vinna hjá foreldrum sínum eða fósturforeldrum og 

leggja árlega 25% af kaupi sínu, að fæði frádregnu, í bústofnsaukningu. 
d. Þeir, sem hafa börn eða aðra skvlduómaga á framfæri sínu, þó ekki þeir, 

er hafa yfir 75 þús. kr. skattskyldar tekjur, enda hafi þeir ekki fyrir heimili 

að sjá. 
e. Þeir, sem kaupa eða byggja íbúðir til eigin þarfa. 

Heimilt er skattstjórum að veita tímabundna undanþágu frá sparnaðarskyldu 
þeim, sem verða fyrir veikindum eða slysum eða hafa sérstaklega þungar fjárhags- 
byrðar. Skýrslur um slíkar undanþágur skal senda húsnæðismálastjórn. Ákvörðun 
skattstjóra má áfrýja til félagsmálaráðherra. 

Þó að maður kunni að eiga rétt á undanþágu frá sparnaðarskyldu, verður hann 
að láta hið tilskilda sparifé af hendi, þar til hann hefur fengið formlega undanþágu, 
en þá á hann rétt til endurgreiðslu, svo fljótt sem við verður komið. 

Útlendingar, sem hafa landvistar- eða atvinnuleyfi hér á landi um tiltekinn tíma 
og dvelja hér um stundarsakir, skulu fá skyldusparnað sinn endurgreiddan, er 

þeir hverfa af landi burt. 

13. gr. 
Vegna framkvæmda á ákvæðum þessa kafla skal heimilt að gefa út sparimerki, 

og skulu atvinnurekendur og aðrir kaupgreiðendur þá skyldir til að greiða tilskilinn 

hluta launa með slíkum merkjum hverju sinni, er kaup kemur til útborgunar. 
Kaupgreiðendur skulu krefjast þess, að launþegar færi sönnur á aldur sinn með 
framvísun nafnskírteinis, hvenær sem ástæða er til, þegar laun eru greidd. Laun- 
þegar skulu sýna kaupg greiðendum nafnskirteini, hvenær sem hinir síðarnefndu 
telja sig þurfa að sjá það vegna fyrirmæla þessarar málsgreinar. 

Ákveða má í reglugerð sérstakt gjald, er skattyfirvald ákveður á hendur þeim, 
sem vanrækir sparimerkjakaup, er nema má allt að þrefaldri þeirri upphæð, sem 
vanrækt hefur verið að kaupa sparimerki fyrir. Sömuleiðis má með reglugerð ákveða,

að hverjum þeim, sem háður er ákvæðum þessara laga um skyldusparnað, skuli 
skylt að gera skattyfirvaldi grein fyrir sparimerkjaeign sinni með framvísun spari- 
merkjabókar sinnar að viðlögðu 200 króna gjaldi. Gjöld þessi renna til Byggingar- 
sjóðs ríkisins eða Stofnlánadeildar landbúnaðarins við Búnaðarbanka Íslands, eftir 
því sem við á. 

Allur kostnaður við sparimerki, sparimerkjabækur og framkvæmd skyldu- 
sparnaðarins greiðist úr ríkissjóði. 

Sett skulu í reglugerð glögg ákvæði um framkvæmd þessa kafla. 

IV. KAFLI 

Byggingarsjóður verkamanna og verkamannabústaðir. 

14. gr. 
Hlutverk Byggingarsjóðs verkamanna er að bæta úr húsnæðisþörf láglauna- 

fólks í kaupstöðum og kauptúnum með því að styðja byggingu hagkvæmra, staðlaðra 
og ódýrra íbúða, sem byggðar eru á vegum sveitarfélaga, eftir því sem nánar segir 
í lögum þessum. 

Byggingarsjóður verkamanna lánar til bygginga með þeim skilmálum, sem lög 
þessi setja, í þeim kaupstöðum og kauptúnum, þar sem félagsmálaráðherra hefur 
skipað stjórn verkamannabústaða samkvæmt 2. mgr. 15. sr. og sveitarstjórn innir 
af hendi tilskilið framlag til sjóðsins. 

Byggingarsjóður verkamanna skal vera í vörzlu veðdeildar Landsbanka Íslands, 
sem annast afgreiðslu lána og innheimtu afborgana og vaxta. 

15. gr. 
Nú ákveður sveitarstjórn að kanna möguleika á byggingu verkamannabústaða 

í sveitarfélaginu, og skal hún þá tilkynna félagsmálaráðuneytinu um þessa ákvörð- 
un sína. 

Ráðherra skipar þá stjórn verkamannabústaða í sveitarfélaginu. Í stjórn þessari 
eiga sæti sex menn, sem skipa skal þannig: Þrír eftir lilnefningu sveitarstjórnar, 
tveir eftir tilnefningu húsnæðismálastjórnar og einn eftir tilnefningu verkalýðs- 
félaga í sveitarfélaginu. Ráðherra skipar formann stjórnarinnar úr hópi hinna til- 
nefndu manna. Varamenn skulu skipaðir á sama hátt. Kjörtímabil stjórnarinnar 
skal vera fjögur ár. 

Stjórnarnefndarmenn og varamenn þeirra skulu eiga lögheimili í hlutaðeigandi 
sveitarfélagi. 

16. gr. 
Stjórn verkamannabústaða skal, þegar eftir að hún hefur verið skipuð, rannsaka 

Þörfina fyrir byggingu verkamannabústaða í sveitarfélaginu. Í því skyni skal hún 
auglýsa eftir væntanlegum umsækjendum um slíkar íbúðir. Stjórnin semur síðan 
rökstudda greinargerð um þörf fyrir byggingu verkamannabústaða, þar sem lýsa 
skal hugmyndum um stærð og fjölda íbúða, sem æskilegt væri að byggja á næstu 
fjórum árum. 

17. gr. 
Að lokinni rannsókn þeirri, sem um ræðir í 16. gr., skal stjórn verkamanna- 

bústaða skila greinargerð til sveitarstjórnar. Sveitarstjórn ákveður síðan, hvort hún 
vill fyrir sitt leyti hefja byggingu verkamannabústaða, svo og fjölda þeirra, stærð 
og gerð í meginatriðum.

18. gr. 
Nú hefur sveitarstjórn samþykkt tillögu um að hefja byggingu verkamanna- 

bústaða, og skal hún þá ákveða gjald það, sem sveitarfélaginu ber að greiða fyrir 
hvern íbúa næstu fjögur árin, samkvæmt 20. gr. Gjald þetta breytist til samræmis 

við breytingar á vísitölu byggingarkostnaðar. 
Gjaldið ber sveitarstjórn að ákveða á þeim grundvelli, að það nemi a. m. k. 

helmingi væntanlegs láns úr Byggingarsjóði verkamanna til sveitarfélagsins. 
Ákvörðun sína samkvæmt |. og 2. mer., ásamt greinargerð stjórnar verka- 

mannabústaða, skal sveitarstjórn síðan senda húsnæðismálastjórn. 

19. gr. 
Þegar húsnæðismálastjórn hefur samþykkt, að fyrirhuguð byggingarframkvæmd 

falli undir ákvæði þessara laga, gerir stjórn verkamannabústaða endanlega byggingar- 
áætlun. Þegar húsnæðismálastjórn og sveitarstjórn hafa staðfest þessa áætlun, má 
hefja byggingaframkvæmdir. 

20. gr. 
Þegar bygsingaframkvæmdir hafa verið ákveðnar samkvæmt 1619. gr., skal 

hlutaðeigandi sveitarfélag árlega greiða framlag til Byggingarsjóðs verkamanna 
næstu fjögur árin, sem ekki skal vera lægra en 200 krónur og ekki hærra en 400 
krónur fyrir hvern íbúa í sveitarfélaginu, sem býr á þéttbýlisstað, samkvæmt ár- 
legum mannfjöldaskýrslum Hagstofunnar, miðað við 1. desember árið á undan. 
Fjárhæðir þessar breytast til samræmis við breytingar á vísitölu byggingarkostnaðar. 
Framlagsskylda sveitarfélags, samkvæmt grein þessari, gildir frá og með því ári, sem 
byggingaframkvæmdir eru ákveðnar. Framlagið greiðir Jöfnunarsjóður sveitarfélaga 
fyrir 31. desember ár hvert af framlagi Jöfnunarsjóðs til hlutaðeigandi sveitarfélags. 

Ríkissjóður greiðir árlega framlag til Bvggingarsjóðs verkamanna, sem vera skal 
jafnhátt og samanlögð framlög sveitarfélaga til byggingarsjóðsins eru á ári hverju. 
Framlag ríkissjóðs greiðist samtímis og framlög sveitarfélaganna, samkvæmt 1. 
mgr. þessarar greinar. 

21. gr. 
Að loknum þeim fjögurra ára byggingaframkvæmdum, sem um ræðir í 15.—-20. 

gr., getur sveitarstjórn hafið nýjar byggingaframkvæmdir verkamannabústaða. Um 
þær framkvæmdir fer að öllu leyti samkvæmt því, sem fyrir er mælt í 1520. gr. 

laga þessara. 

22. sr. 
Þegar sveitarfélag hefur byggingaframkvæmdir, samkvæmt 16.-21. gr., skal 

fjár aflað til þeirra svo sem hér segir: 

A. Væntanlegur íbúðareigandi skal leggja fram 20% Þbyggingarkostnaðar. 
B. Byggingarsjóður ríkisins veitir hámarkslán samkvæmt 8. gr. laga þessara með 

almennum lánakjörum þess sjóðs. 
C. Byggingarsjóður verkamanna veitir lán, sem nemur heildarbyggingarkostnaði 

hverrar íbúðar að frádregnu eigin framlagi samkvæmt staflið A og láni sam- 
kvæmt staflið B. Lán þessi skulu vera lil 42 ára með 2% ársvöxtum og greiðast 
með jöfnum ársgreiðslum vaxta og afborgana (annuitetslán). Til greiðslu á 
kostnaði veðdeildarinnar vegna starfrækslu hennar í þágu byggingarsjóðsins 
skulu lántakendur greiða *2% af lánsfjárhæðinni, sem reiknast á sama hátt og 
árlegir vextir. Lán þessi má ekki vísitölubinda. Lánið skal tryggt með 2. veð- 
rétti í hlutaðeigandi íbúð. Húsnæðismálastjórn úthlutar lánum úr Byggingar- 
sjóði verkamanna. 

A 35

23. gt. 
Stjórn verkamannabústaða annast byggingaframkvæmdir. 
Verkamannabústaðir skulu gerðir samkvæmt teikningum, sem húsnæðismála- 

stjórn hefur samþykkt. 
Íbúðir í verkamannabústöðum mega ekki vera stærri en 100 fermetrar og 

byggðar í fjölbýlishúsum. Heimilt er þó að byggja íbúðirnar í sambyýlishúsum, rað- 
húsum eða einbýlishúsum, ef um litla byggingaráfanga er að ræða, eða gildandi 
skipulag krefst slíkra frávika. Ráðherra getur með reglugerð sett nánari ákvæði 
um stærð íbúða miðað við fjölskyldustærð. 

Íbúðir í verkamannabústöðum skulu gerðar úr varanlegu efni og hafa til að 
bera venjuleg nútímaþægindi, en án íburðar. Íbúðunum skal skila fullgerðum. Leitast 
skal við, að íbúðirnar verði svo ódýrar í byggingu sem frekast er kostur. Í því 
skyni skulu byggingaframkvæmdir faldar viðurkenndum byggingaverktökum á 
samkeppnisgrundvelli og með sem, víðtækustum útboðum. Reynt verði að koma við 
sem mestri hagkvæmni við byggingaframkvæmdir, og leggja ber áherzlu á fjölda- 
framleiðsluaðferðir, þar sem um stóra byggingaráfanga er að ræða. 

Stjórn verkamannabústaða ákveður skiptingu heildarbyggingarkostnaðar á ein- 
stakar íbúðir. Kostnaðarverð, þannig fundið, skal vera söluverð íbúða, sbr. 25. gr., 
enda hafi húsnæðismálastjórn staðreynt á grundvelli framlagðra og viðurkenndra 
reikninga, að um raunverulegt kostnaðarverð sé að ræða. 

24. gr. 
Rétt til þess að kaupa verkamannabústað hafa þeir einir, sem fullnægja eftir- 

farandi skilyrðum: 

I. Eiga lögheimili í viðkomandi sveitarfélagi. 
2. Búa við ófullnægjandi húsnæðisaðstöðu. 
3. Hafa eigi haft yfir 220 þúsund króna árstekjur miðað við meðaltal þriggja síðustu 

ára, að viðbættum 20 þúsund krónum fyrir hvert barn innan 16 ára á fram- 
færi, né yfir 400 þúsund króna skuldlausa eign, allt miðað við þann tíma, þegar 
íbúðin er keypt. Tölur þessar breytast í samræmi við breytingar á kaupgreiðslu- 
vísitölu. 

25. gr. 
Þegar byggingaframkvæmdir hefjast, skal stjórn verkamannabústaða auglýsa 

rækilega innan sveitarfélagsins eftir umsækjendum um íbúðirnar. Í auglýsingu skal 
greina fjölda íbúðanna, stærð, serð, byggingartíma, áætlað kostnaðarverð svo og 
greiðsluskilmála. Umsóknarfrestur má eigi vera skemmri en þrjár vikur. Að úthlut- 
unarfresti liðnum úthlutar stjórnin íbúðunum til væntanlegra kaupenda, enda liggi 
fyrir staðfesting húsnæðismálastjórnar á því, að fullnægt sé skilyrðum samkvæmt 
24. gr. Verði ágreiningur í stjórn verkamannabústaða um úthlutun íbúða, má skjóta 
honum til sveitarstjórnar, sem fellir fullnaðarúrskurð um ágreininginn. Ráðherra 
getur selt nánari ákvæði um úthlutun verkamannabústaða með reglugerð. 

Sérhver umsækjandi, sem hlotið hefur íbúð, skal greiða 10% af áætluðu kostn- 
aðarverði íbúðarinnar innan fjögurra vikna frá úthlutun. Við sölu og afhendingu 
íbúðarinnar fullgerðrar greiðir umsækjandi það, sem á vantar til þess að 20% af 
endanlegu kostnaðarverði íbúðarinnar séu greidd af hans hendi. Standi umsækjandi 
ekki í skilum með þessar greiðslur, fellur réttur hans til íbúðarinnar niður, en endur- 
greiða skal honum þá fjárhæð, sem hann hefur greitt, samkvæmt framanrituðu, og 
úthluta síðan íbúðinni, skv. 1. mgr. 

Sala íbúðar til umsækjanda, sem fengið hefur úthlutun, fer fram með þeim 
hætti, að umsækjandi fær skriflegt afsal fyrir íbúðinni frá sveitarstjórn gegn fullnað- 
argreiðslu, sbr. 2. mgr. og yfirtöku lána samkvæmt B- og C-liðum 22. gr. Í afsali

skal tekið fram, að íbúðin sé háð ákvæðum þessa kafla um verkamannabústaði, 

eins og þau eru á hverjum tíma. Enn fremur skal í afsali kveða á um skyldu 

íbúðareiganda til þátttöku í húsfélagi með öðrum íbúðaeigendum í fjölbýlis- eða 
sambýlishúsum, sem annist sameiginlegt viðhald húsanna, sameiginlegar greiðslur 
og annað, er stjórn verkamannabústaða ákveður sem verkefni húsfélags. 

Eigi skal greiða stimpilgjöld af afsölum fyrir íbúðum í verkamannabústöðum, 
en kostnað við þinglýsingu greiðir kaupandi. 

26. gr. 
Íbúðareiganda er óheimilt að veðsetja íbúð í verkamannabústað nema til trygg- 

ingar lánum, samkvæmt B- og C-lið 22. gr. 
Ekki má leigja íbúð í verkamannabústað nema með samþykki sveitarstjórnar. 
£nginn, sem eignazt hefur íbúð í verkamannabústað, má selja hana, nema 

sveitarstjórn hafi áður hafnað forkaupsrétti. Söluverð slíkrar íbúðar má ekki 
vera hærra en kaupverð hennar, að viðbættri verðhækkun, sem samkvæmt vísi- 
iðölu byggingarkostnaðar hefur orðið á kostnaðarverði íbúðarinnar, nema þess 
hluta, er svarar til láns úr Byggingarsjóði verkamanna og eftir stendur, þegar 
forkaupsréttar er neytt. Enn fremur skal bæta við virðingarverði þeirra endurbóta, 
sem, á sama tíma hafa verið gerðar, og draga frá hæfilega fyrningu, hvort tveggja 
samkvæmt mati dómkvaddra manna. Ef maður hefur átt íbúðina í 10 ár, má hann 
að auki njóta verðhækkunar, sem svarar helmingi af eftirstöðvum láns úr Bygg- 
ingarsjóði verkamanna, enda greiði hann upp helming af eftirstöðvum, lánsins, þegar 
sala fer fram. En hafi maður átt íbúðina í 20 ár, má hann njóta verðhækkunar á 

verði allrar íbúðarinnar, ef hann greiðir eftirstöðvar lánsins að fullu. 
Nú er íbúð, sem keypt hefur verið samkvæmt 3. mgr., seld á nauðungaruppboði, 

samkvæmt lögum nr. 57 25. maí 1949, um nauðungaruppboð, og getur sveitarstjórn 
þá neytt forkaupsréttar síns og krafizt þess á uppboðsþingi, að eignin verði lögð 
sveitarstjórn út til eignar á því verði, sem hæst hefur verið boðið í eignina, eða á 
söluverði, samkvæmt 3. mgr., ef það er lægra en hæsta boð. Söluverð þetta skal 

ákveðið áður en liðinn er sá frestur, sem uppboðshaldari hefur, samkvæmt upp- 
hoðsskilmálum, til samþykkis eða synjunar á boði, enda veiti uppboðshaldari sveitar- 
stjórn hæfilegan frest til þess að fá ákvörðun um söluverðið. Að fengnu afsali 
samkvæmt þessu ákvæði skal afmá í veðmálabókum veðbönd og höft á eigninni, 

samkvæmt 36. gr. laga nr. 57 25. maí 1949, um nauðungaruppboð. 

Íbúðir, sem sveitarfélag kann að eignast samkvæmt þessari grein, skulu endur- 
seljast að fullnægðum skilyrðum 22., 24. og 25. gr., þannig að hlutföll í fjármögnun 
samkvæmt 22. gr. verði hin sömu og voru í upphafi á þessari íbúð. 

Hafni sveitarstjórn forkaupsrétti að íbúðinni, er íbúðareiganda frjálst að selja 
hana, enda greiði hann að fullu áhvílandi lán úr Byggingarsjóði verkamanna. 

V. KAFLI 

Um útrýmingu heilsuspillandi húsnæðis. 

27. gr. 
Húsnæðismálastjórn skal af hálfu ríkisvaldsins vera aðili að ráðstöfunum til 

útrýmingar heilsuspillandi íbúðum og hafa um það samvinnu við sveitarfélög, er 
heita sér fyrir slíkum framkvæmdum. 

28. gr. 
Sveitarfélög, sem hafa ákveðið að gera ráðstafanir til útrýmingar heilsuspillandi 

íbúðum, skulu senda húsnæðismálastjórn áætlanir sínar og rökstuddar greinargerðir 

fyrir þeim.

29. gr. 
Íbúðir, sem byggðar eru í því skyni að útrýma heilsuspillandi íbúðum, skulu 

geta notið lána samkvæmt II. kafla þessara laga. 

30. gr. 
Nú leggur sveitarfélag fram fé til íbúðabygginga í því skyni að útrýma heilsu- 

spillandi húsnæði, annaðhvort sem óafturkræft framlag eða lán, og skal þá ríkis- 
sjóður lána jafnháa upphæð á móti, eftir því sem fjárlagaheimild hvers árs leyfir. 
Lán ríkissjóðs er bundið því skilyrði, að hið ónothæfa húsnæði sé tekið úr notkun, 
um leið og hið nýbyggða húsnæði er fullgert, en þó er heimilt að afgreiða til 
viðkomandi sveitarfélags helming lánsupphæðar, þegar nýbygging er fokheld. Hús- 
næðismálastjórn ráðstafar lánum ríkissjóðs í þessu skyni. 

Ef ágreiningur verður um ráðstöfun íbúða, sem reistar eru á þessum grundvelli, 
má skjóta ágreiningnum til úrskurðar húsnæðismálastjórnar. 

VI. KAFLI 

Ýmis ákvæði. 

ðl. gr. 
Ráðherra setur með reglugerð nánari ákvæði um framkvæmd laga þessara. 

32. gr. 
Brot gegn lögum þessum og reglugerðum, settum samkvæmt þeim, varða sektum 

allt að kr. 25 000.00, og skal fara með þau að hætti opinberra mála. 

Lög þessi öðlast þegar gildi. Frá sama tíma falla úr gildi lög nr. 19/1965, um 
Húsnæðismálastofnun ríkisins, lög nr. 97/1965, lög nr. 8/1968 og lög nr. 21/1968, um 
breyting á sömu lögum, sbr. þó 3. tölul. ákvæðis til bráðabirgða. Enn fremur eru úr 
gildi numin lög nr. 60/1968, um verkamannabústaði, lög nr. 35/1965 og lög nr. 20/1968, 
um breyting á þeim lögum. 

Ákvæði til bráðabirgða. 

1. Heimilt er byggingarfélögum verkamanna að fela hlutaðeigandi sveitarstjórn- 
um hlutverk sitt, en skulu þó áður hafa lokið byggingu þeirra verkamannabú- 
staða, sem ekki eru fullgerðir við gildistöku laga þessara. 

2. Húsnæðismálastjórn er heimilt að veita viðbótarlán, allt að 200 000.00 krónur, 
samkvæmt 22. gr. C, til verkamannabústaða, sem eru í byggingu við gildistöku 
þessara laga. 

3. Haldast skulu óbreytt ákvæði laga og reglugerða um framkvæmd byggingaráætl- 
unar í Reykjavík, en heimilt er ríkissljórninni, Reykjavíkurborg og fulltrúaráði 
verkalýðsfélaganna í Reykjavík að semja svo um, að þær 735 íbúðir í byggingar- 
áætlun þessari, sem eigi er hafin bygging á, eða hluti þeirra verði byggður sem 
verkamannabústaðir, samkvæmt IV. kafla laga þessara. 

t. Hækkun sú á árlegu framlagi ríkissjóðs til Byggingarsjóðs ríkisins, sem nemur 
35 m.kr., sbr. 4. gr. b, greiðist í fyrsta sinn á árinu 1971. Sama gildir um hækk- 
anir, sem verða kunna á framlagi ríkissjóðs til Byggingarsjóðs verkamanna, sbr. 
20. gr. að svo miklu leyti sem þær fara fram úr framlagi ríkisins samkvæmt 
fjárlögum fyrir árið 1970.

Húsnæðismálastjórn er heimilt til ársloka 1970 að veita viðbótarlán úr Bygg- 
ingarsjóði ríkisins til efnalitilla meðlima verkalýðsfélaga, allt að kr. 75 000.00 
á íbúð. 

Gjört í Reykjavík, 12. maí 1970. 

Kristján Eldjárn. 

(L. S.)   
Emil Jónsson. 

LÖG 

um dýralækna. 

ForsETi Ístanns 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Í lögum þessum eru þeir einir taldir dýralæknar, sem lokið hafa prófum við 

dýralæknaháskóla, sem viðurkenndur er af Íslenzkum stjórnarvöldum, og sem 
hlotið hafa lækningaleyfi hjá landbúnaðarráðuneytinu með þeim skilyrðum og skuld- 
bindingum, sem sett kunna að vera í því efni á hverjum tíma og að fengnum með- 
mælum yfirdýralæknis. 

2. gr. 
Dýralæknisumdæmi í landinu skulu vera sem hér segir: 

Gullbringu- og Kjósarsýsluumdæmi: Reykjavík, Kópavogskaupstaður, Hafnar- 
fjörður, Keflavík, Gullbringu- og Kjósarsýsla. 
Borgarfjarðarumdæmi: Borgarfjarðarsýsla og Akraneskaupstaður. 
Mýrasýsluumdæmi: Mýrasýsla. 

. Snæfellsnesumdæmi: Snæfellsnes- og Hnappadalssýsla. 

. Dalaumdæmi: Dalasýsla og Austur-Barðastrandarsýsla vestur að Kleitháisi. 
- Barðastrandarumdæmi: Flateyjarbreppur og Múlahreppur í Austur-Barða- 

strandarsýslu, Vestur-Barðastrandarsýsla og Auðkúluhreppur, Þingeyrarhrepp- 
ur og Mýrahreppur í Vestur-Ísafjarðarsýslu. 
Ísafjarðarumdæmi: Mosvallahreppur, Flateyrarhreppur og Suðureyrarhreppur 
í Vestur-Ísafjarðarsýslu, Ísafjarðarkaupstaður og Norður-Ísafjarðarsýsla. 
Vestur-Húnaþingsumdæmi: Vestur-Húnavatnssýsla og Strandasýsla. 
Austur-Húnaþingsumdæmi: Austur-Húnavatnssýsla. 
Skagafjarðarumdæmi: Skagafjarðarsýsla, Sauðárkrókur og Siglufjörður. 

. Vestur-Eyjafjarðarumdæmi: Akureyri, Ólafsfjörður, Hrafnagilshreppur, Glæsi- 
bæjarhreppur, Öxnadalshreppur, Skriðuhreppur, Arnarneshreppur, Árskógs- 
strandarhreppur, Svarfaðardalshreppur, Dalvík og Hrísey. 
Austur-Eyjafjarðarumdæmi: Grímsey, Saurbæjarhreppur, Öngulsstaðahreppur og 
Grýtubakkahreppur, Svalbarðsstrandarhreppur og Hálshreppur í Suður-Þingeyj- 
arsýslu. 
Þingeyjarþingsumdæmi: Suður-Þingeyjarsýsla austanverð. Húsavík og Keldunes- 
hreppur í Norður-Þingeyjarsýslu.


